
				এই পাতাটির মুদ্রণ সংশোধন করা প্রয়োজন। 
প্ৰায়শ্চিত্ত ২৩৭
তুমি চলে এসেছ বলে। তোমাকে আমরা ধরে নিয়ে যাব।
উদয়াদিত্য । আরো চুপ কর, চুপ কর। ও কথা বলিস নে । |- ৫ । রাজা তোমাকে ছাড়বে না । আমরা তোমাকে জোর করে নিয়ে যাব । আমরা রাজাকে মানি নে- আমরা তোমাকে রাজা করব ।
প্রতাপাদিত্যের প্রবেশ
প্রতাপাদিত্য । কাকে মানিস নে রে ! তোরা কাকে রাজা করবি ? প্ৰজাগণ । মহারাজ, পোন্নাম হই । ১ । আমরা তোমার কাছে দরবার করতে এসেছি ।
১ । আমরা যুবরাজকে চাই ।
প্রতাপাদিত্য । বলিস কী রে ! সকলে । হাঁ মহারাজ, আমরা যুবরাজকে মাধবপুরে নিয়ে যাব। প্রতাপাদিত্য । আর ফাকি দিবি ? খাজনা দেবার নামটি করবি নে ? সকলে । অন্ন বিনে মরছি যে ! s প্রতাপাদিত্য । মরতে তো সকলকেই হবে । বেটার রাজার দেনা বাকি রেখে মরবি ? ১ । আচ্ছা, আমরা না খেয়েই খাজনা দেব, কিন্তু যুবরাজকে আমাদের দাও । মারি তো ওঁরই হাতে
মরিব |
প্রতাপাদিত্য । সে বড়ো দেরি নেই । তোদের সর্দার কোথায় রে ? ২। (প্ৰথমকে দেখাইয়া) এই যে আমাদের গণেশ সর্দার। প্রতাপাদিত্য । ও নয়- সেই বৈরাগীটা । ১ । আমাদের ঠাকুর । তিনি তো পুজোয় বসেছেন। এখনই আসবেন । ঐ যে এসেছেন।
ধনঞ্জয় বৈরাগীর প্রবেশ
ধনঞ্জয় । দয়া যখন হয় তখন সাধনা না করেই পাওয়া যায় । ভয় ছিল কাঙালিদের দরজা থেকেই ফিরতে হয়-বা। প্রভুর কৃপা হল, রাজাকে আমনি দেখতে পেলুম। (উদয়াদিত্যের প্রতি) আর এই আমাদের হৃদয়ের রাজা । ওকে রাজা বলতে যাই, বন্ধু বলে ফেলি !
উদয়াদিত্য । ধনঞ্জয় !
ধনঞ্জয় । কী রাজা ! কী ভাই !
উদয়াদিত্য । এখানে কেন এলে ?
ধনঞ্জয় । তোমাকে না দেখে থাকতে পারি। নে যে !
উদয়াদিত্য | মহারাজ রাগ করছেন ।
ধনঞ্জয় । বাগই সই। আগুন জ্বলছে, তবু পতঙ্গ মরতে যায় ।
প্রতাপাদিত্য । তুমি এই সমস্ত প্রজাদের খেপিয়েছ ?
ধনঞ্জয় । খোপাই বৈকি ! নিজে খেপি, ওদেরও খোপাই, এই তো আমার কাজ ।
5R আমারে পাড়ায় পাড়ায় খেপিয়ে বেড়ায় ।
কোন খেপা সে । ওরে আকাশ জুড়ে মোহন সুরে
কী যে বাজে কোন বাতাসে ।

